
бунда ўқувчилар билим ва ҳунарни қай даражада ўзлаштириб олганликлари
синовдан ўтказилган13.
Ҳулоса ўрнида шуни таъкидлаш жоизки, Туркистонда хотин-қизлар
маорифини шаклланиш жараёнлари ўзига хос тарзда давом этди. Ўлкада анъанавий
“отинойи” мактаблари билан биргаликда усули жадид асосидаги жадид мактаблари
ҳам ўз фаолиятини олиб борди. Маориф соҳасида миллий тараққийпарварлар
билан биргаликда татар маърифатпарвар аёллари ҳам ўз фаолиятларини олиб
бордилар. Татар муаллималарининг ўлкада олиб борган фаол фаолиятлари
натижасида, маҳаллий аёлларнинг ижтимоий ва сиёсий фаоллигини ошиши ҳамда
улар орасидан ҳар соҳанинг илғор билимдонлари етишиб чиқиши ва ўз ҳақ-ҳуқуқи
учун курашиш, қатъиятлилик, маърифатга бўлган интилиш каби ҳислатарни
уйғонишига олиб келди дейишимиз мумкин.

Аннотация: Ушбу мақолада бугунги кунда Республикамиздаги аҳоли сонининг
ошиб бораётганлиги, ушбу демографик жараёнларда ёшларни салмоғи ва уларнинг иш билан
бандлик масалалри, давлат сиёсатининг ўрни ва аҳамияти қай холда эканлиги кенг
ёритилган

Аннотация: В данной статье подробно описывается текущий рост населения в
республике, роль молодежи в этих демографических процессах, их занятость, роль и

TOPICAL ISSUES OF YOUTH EMPLOYMENT: PROBLEMS AND SOLUTIONS

PhD student at the National University of Uzbekistan
Annotation: This article details the current population growth in the Republic, The role of
young people in these demographic processes, and their employment, The role and importance of
public of policy

unemployment, employment
САЙЁРАМИЗНИНГ ЭРТАНГИ КУНИ, ФАРОВОНЛИГИ ФАРЗАНДЛАРИМИЗ
ҚАНДАЙ ИНСОН БЎЛИБ КАМОЛГА ЕТИШИ БИЛАН БОҒЛИҚ. БИЗНИНГ
АСОСИЙ ВАЗИФАМИЗ – ЁШЛАРНИНГ ЎЗ САЛОҲИЯТИНИ НАМОЁН ҚИЛИШИ
УЧУН ЗАРУР ШАРОИТЛАР ЯРАТИШДАН ИБОРАТ [1].
Бугунги кунда мамлакатимизда ёшлар меҳнат бозорини тартибга солиш,
ёшларнинг иш билан бандлигини таъминлаш, олий ва ўрта махсус таълим
муассасалари битирувчиларини ишга жойлаштириш, касб-ҳунарга ўқитиш бўйича
қисқа муддатли ўқув курслари сони ва сифатини ошириш, ёшлар тадбиркорлик
кластерлари фаолиятини ташкил этиш масалаларига алоҳида эътибор берилмоқда.
2017-2021 йилларда Ўзбекистон Республикасини ривожлантиришнинг бешта
устувор йўналиши бўйича Ҳаракатлар стратегиясида - ... ўрта махсус, касб-ҳунар ва
олий таълим муассасалари битирувчиларини ишга жойлаштириш ҳамда хусусий
тадбиркорлик соҳасига
жалб этиш, ёш авлоднинг ижодий ва интеллектуал салоҳиятини қўллабқувватлаш ва рўёбга чиқариш, ёшларни ижтимоий ҳимоя қилиш, ёшларга оид
давлат сиёсатини амалга оширишда давлат
ҳокимияти ва бошқаруви
органлари, таълим муассасалари, ёшлар ва бошқа ташкилотларнинг самарали
фаолиятини ташкил этиш вазифалари белгилаб берилган [2]. Бу вазифаларни
ҳал этишда ишсиз ёшлар рақобатбардошлигини ошириш ҳамда ёшлар меҳнат
бозорини тартибга солишни такомиллаштириш сингари йўналишларда илмийтадқиқотларни чуқурлаштириш алоҳида аҳамият касб этади. Хусусан, бугунгача
парламент томонидан ёшларга оид 40 дан зиёд қонун ҳужжатлари қабул қилинган
бўлиб, 30 дан ортиқ халқаро ҳуқуқий ҳужжатлар ратификация қилинган.

Жамиятнинг келажаги кўпроқ хар йили фаол ижтитимоий-сиёсий ва
иқтисодий ҳаётга кириб келаёрган ёшларнинг онги билан белгиланади. Аммо
фуқароларнинг ижтимоий кайфияти, фикрлари, баҳолари ва ижтимоий-сиёсий
фаоллиги асосан уларнинг ўзларини ўзлари идрок этишлари ва мавжуд бўлиш
шароитлари, хусусан, ўз оилалари моддий ҳолатини баҳолаш билан аниқланади.
Шунинг учун ҳозирги шароитда Ўзбекистонда ёшларнинг кайфиятларини тадқиқ
қилиш катта аҳамиятга эга.
Ўзбекистон Республикасида иқтисодиётни ривожлантиришнинг ижтимоий
йўналтирилган бозор муносабатлари йўли танланиши қатор макроиқтисодий
муаммоларни ҳал этиш масаласини юзага келтирди. Шундай макроиқтисодий
муаммолардан бири аҳолининг иш билан бандлигини тўла таъминлаш
ҳисобланади. Иш билан бандликни ижтимоий-иқтисодий ҳодиса сифатида
қуйидагича таърифлаш мумкин: иш билан бандлик — фуқароларнинг қонун
ҳужжатларига зид келмайдиган ўз шахсий ва ижтимоий эҳтиёжларни қондириш
билан боғлиқ бўлган, уларга иш ҳақи ёки меҳнат даромади келтирадиган
фаолиятдир [3].
Аҳолининг иш билан бандлигини таъминлаш бўйича қуйидаги бир қатор
муаммолар ва камчиликлар кўриб чиқилиб ўз ечимини топмоқда:
- иш билан таъминланишга муҳтож аҳоли сонининг кўплиги, ишсизлик
даражасининг юқорилиги;
- хорижда ишлаб қайтганларни иш билан таъминлаш борасидаги ишларнинг
самараси паст эканлиги, бу борада мавжуд имкониятларнинг ишга солинмаганлиги;
- касаначилик
иш
жойларини
кўпайтириш
имкониятлари
ишга
солинмаётганлиги;
- янги объектларни ишга тушириш, мавжуд корхоналарни модернизациялаш
ишлари (натижадорлигининг паст эканлиги);
- ташкил этилган иш жойларининг салмоқли қисми қисқа муддатли ва мавсумий
характерга эгалиги;
- иш билан банд аҳолининг салмоқли қисми иш ҳақи паст бўлган соҳаларда,
норасмий секторда ва барқарор бўлмаган иш жойларида банд этилганлиги.
Ёшлар мамлакат ва минтақадаги ўзгартирувчи жараёнлар, иқтисодий ўсиш ва
илмий-техник тараққиётнинг асосий ўтказгичи бўлишлари керак. Бу эса уларнинг
иш билан бандлигини талаб қилади. Шу сабабли ёшларнинг иш билан бандлиги
муаммосини, энг аввало, худудий иқтисодий тизимдаги ёшларнинг иш билан
бандлигини бошқариш механизимини шакллантириш йўли билан ҳал этиш таклиф
қилинади.
Меҳнат бозори эҳтиёжлари ёшларнинг ишни фаол қидиришга тўсиқ бўлувчи
омилларнинг ҳаётий қадирятлар билан мос келмаслиги мавжуд муаммолар
сирасига киради. Бу ҳолат ўз навбатида ёшларни иш билан бандлигини
бошқаришнинг тегишли механизимини шакллантиришни талаб қилади.
Ўзбекистон Республикаси Президентининг 2017 йил 7 февралдаги Ўзбекистон
Республикасини янада ривожлантириш бўйича
Ҳаракатлар стратегияси
тўғрисида»ги ПФ-4947-сонли фармони, Ўзбекистон Республикаси Президентининг

2017 йил 5 июлдаги - Ёшларга оид давлат сиёсати самарадорлигини ошириш ва
Ўзбекистон ёшлар иттифоқи фаолиятини қўллаб-қувватлаш тўғрисидаги ПФ-5106сонли фармони, Ўзбекистон Республикаси Вазирлар Маҳкамасининг 2017 йил 16
октябрдаги Ёшлар тадбиркорлик кластерларини ташкил этишга доир ташкилий
чора-тадбирлар тўғрисидаги
834-сонли, Ўзбекистон Республикаси Вазирлар
Маҳкамасининг 2018 йил 16 август - Ўзбекистон Ёшлар иттифоқи ҳузуридаги Ёшлар
- келажагимиз жамғармаси фаолиятини ташкил этиш чора-тадбирлари тўғрисида
669-сонли қарорлари ҳамда соҳага тегишли меъёрий-ҳуқуқий
ҳужжатларда
белгиланган вазифаларни амалга ошириб келинмоқда.
Халқаро меҳнат ташкилотининг таъкидланишича ёшлар ўртасида ишсизлик,
ҳозирги вақтда дунёда 15-24 ёшдаги йигит-қизлар ўртасида ишсизлик даражаси 12,0
%ни ташкил қилади. 2019 йилда курраи заминимиздаги 70 млн.дан кўпроқ йигитқиз иш топа олмаган. Бу кўрсаткич 2016 йилга нисбатан камайган бўлса ҳам, бугунги
кунда жаҳон бўйича жами ишсизларнинг 35,0 %ини ёшлар ташкил этади. Бу эса
дунё бўйича ишсизликнинг ўртача даражасидан деярли уч баравар кўплигини
англатади. Шу жиҳатдан ҳам давлатлар томонидан ёшлар ишсизлигини
камайтириш ва рақобатбардошлигини ошириш борасида тегишли чора-тадбирлар
кенг миқёсда амалга оширилмоқда. Жаҳонда ишсиз ёшлар рақобатбардошлигини
ошириш борасида олиб борилаётган илмий изланишларга алоҳида эътибор
қаратилмоқда. Бу борада меҳнат бозорида ёшларнинг интеллектуал салоҳиятини
ошириш, ишсиз ёшлар рақобатбардошлигини оширишда молия-кредит тизимидан
унумли фойдаланиш, меҳнат бозорида талаб юқори бўлган касблар бўйича кадрлар
тайёрлаш, ишсиз ёшларни ишга жойлаштиришда давлат ва нодавлат иш билан
бандлик хизматини ривожлантириш каби илмий йўналишлар муҳим аҳамият касб
этмоқда.
Расмий маълумотларга кўра Ўзбекистон аҳолиси бугунги кунда 34 млн
кишидан ошган бўлиб уларнинг 17,1 эркаклар, 16,9 аёллар [4] ташкил этмоқда. Шу
билан бирга, шаҳар аҳолиси сони 17 305,0 минг кишини (жами аҳоли сонига
нисбатан 50,5 %), қишлоқ аҳолиси сони 16 749,1 минг кишини (49,5 %) ташкил
этди. Бизнинг халқимиз МДҲ давлатлари орасида энг ёш, бутун дунё бўйича
ёшлардан бири саналади. Агар курраи заминдаги ёшлар (14 ёшдан 30 ёшгача)
аҳолининг ўртача 18%ини ташкил этса, айнан Ўзбекистонда улар 31% атрофида.
Агар 14 ёшгача бўлган болаларни ҳам инобатга оладиган бўлсак, аҳолимизнинг
тахминан 60%и ҳали 30 ёшга тўлгани йўқ [5]. Кўп сонли ёш авлодга муносиб келажак
таъминлаб бериш учун ёшлар сиёсатини нафақат тўғри олиб бориш, балки уни
доимий равишда такомиллаштириш даркор. Шундан келиб чиқиб фикир
юритадиган бўлсак бугунги кунда Ўзбекистон ахолисининг меҳнатга лаёқатли аҳоли
салмоғи ортди ва уларни иш билан таъминлаш масаласи асосий вазифага айланди.
Республика доимий аҳоли сонининг меҳнатга лаёқатли ёшдан кичиклар 1991
йил 43,1%ни, 2006 йил 35,5 %ни ташкил этган бўлса, 2019 йилда бу кўрсатгич 30,3
%ни ташкил этган, меҳнатга лаёқатли ёшдагилар 1991 йил 49,1%ни, 2006 йилда
57,9%ни, 2019 йилда эса 59,5 %ни ташкил эган, меҳнатга лаёқатли ёшдан катталар
1991 йил 7,8 %ни, 2006 йил 7 %ни, бугунги кунда 10,2 %и ҳиссасига тўғри келмоқда.

Юқоридаги кўрсатгичлар шуни англатадики 1991 йилдан бугунги кунга нисбатан
мехнатга лаёқатли ёшдан кичикларни сони 12,8 %га қисқарган. Лекин меҳнатга
лаёқатли ёшлар 10,4%га, мехнатга лаёқатли ёшдан катталар эса 3,4 %га ошган.
Бугунги кунда меҳнатга лаёқатли ёшдагиларнинг сонининг ошиб бориши ўз
навбатида уларни муносиб иш ўринларини яратишни тақазо этади.
Доимий аҳоли сонининг асосий ёш гуруҳлари бўйича тақсимланиши
(2019 йил 1 январь ҳолатига; жамига нисбатан % да) [6]
Ҳудудлар

Меҳнатга
лаёқатли ёшдан
кичиклар

Меҳнатга лаёқатли
ёшдагилар

Меҳнатга
лаёқатли ёшдан
катталар

Ўзбекистон
Республикаси

30,3

59,5

10,2

Қорақалпоғистон
Республикаси

30,7

60,3

9,0

30,4

59,6

10,0

28,3

60,7

11,0

31,5

58,8

9,7

32,2

59,1

8,7

29,3

60,5

10,2

30,4

60,1

9,5

31,9

58,3

9,8

32,7

59,1

8,2

30,7

60,8

8,5

28,5

59,4

12,1

29,6

59,8

10,6

30,7

60,4

8,9

26,0

58,3

15,7

Андижон
Бухоро
Жиззах
Қашқадарё
Навоий
Наманган
Самарқанд
Сурхондарё
Сирдарё
Тошкент
Фарғона
Хоразм
Тошкент ш.

Бугунги кунда Ўзбекистон 15дан 19 ёшгача бўлган ёшлар сони бўйича
Мустақил давлатлар ҳамдўстлигида (МДҲ) фақат Россиядан 9212,1 мингтага 28742,3
мингта мутаносиблигида ортда, Давлатлараро статистика қўмитаси маълумотларига
асосланган ҳолда. Айни пайтда Ўзбекистонда ушбу гуруҳ бутун аҳолининг деярли
учдан бирини (31022,5 минг) ташкил қилса, Россияда фақат бешдан бирини (146267,3
минг) ташкил этади. Россия ва Ўзбекистондан сўнг Украина (8301,5 минг),
Қозоғистон (4287,6 минг), Озарбайжон (2564,5 минг), Тожикистон (2528,3 минг),
Беларусь (1872,6 минг), Қирғизистон (1670,8 минг), Молдова (871 минг) ва
Арманистон (721,7 минг) боришмоқда. МДҲ бўйича 15дан 19 ёшгача бўлган ёшлар
62 млн кишига тенг бўлиб, бу бутун аҳолининг (282 млн киши) деярли ҳар
бешинчиси деганидир [7].
2019 йилнинг март ойида Республика аҳоли бандлиги ва меҳнатни муҳофаза
қилиш илмий маркази томонидан республикадаги 108 та туман ва шаҳарларда кенг
кўламли ижтимоий текширувлар ўтказди. Фуқароларнинг 462 та ўз-ўзини
бошқариш органлари, 4900 та уй хўжалиги ва 25691 нафар фуқаро қамраб олинди
[8].
Текширув натижаларига кўра, ижтимоий фаол аҳолига нисбатан ишсизлик
даражаси 9,4 фоизни ташкил этди. Бу кўрсаткич 2018 йилга (9,3 фоиз) нисбатан 0,1
фоизга кўп. Энг юқори ишсизлик даражаси 9,7 фоиз билан Қорақалпоғистон
Республикаси, Андижон, Қашқадарё, Самарқанд, Сирдарё ва Фарғона вилоятларида
қайд этилган бўлса, энг паст кўрсаткич Тошкент шаҳрида (8,0 фоиз) аниқланди.
Ишга муҳтож аҳоли сони 1 391,1 минг кишини ташкил этди. Ишсизлик даражаси 30
ёшгача бўлган ёшлар орасида 15,3 фоизни, шундан 15-25 ёшлилар ўртасида 17,1
фоизни, аёллар ишсизлиги эса 13,0 фоизни кўрсатди [9].
Меҳнат ресурслари миқдори меҳнатга лаёқатлилар сонининг 183,2 минг
кишига ортгани ҳисобига 18 953,8 минг аҳолини ташкил этди. Бу 2018 йилга
нисбатан 1 фоизга кўп.
Ижтимоий фаол аҳоли сони эса 14 767,1 мингга етган (2018 йил январь-март
ойларига нисбатан 1 фоиз юқори). Бунда расмий ижтимоий сектордаги бандлик 5
412,1 минг кишини ташкил қилади. Мазкур кўрсаткич ижтимоий соҳада банд
бўлганлар (92,2 мингга), шунингдек, патентга эга юридик шахс бўлмаган
тадбиркорлар (76,9 мингга) ортиши ҳисобига 176,3 мингга (3,4 фоизга) кўпайган.
Норасмий сектордаги бандлик эса ўтган йилги кўрсаткич билан бир хилда
қолган – 7 963,9 минг киши. Бунда вақтинчалик бир марталик ва мавсумий ишларни
бажарувчилар сони (41,9 мингга) ошгани кузатилган, меҳнат шартномаларисиз
ишлаётганлар ва махсус рухсатномасиз тадбиркорлик фаолиятини олиб
бораётганлар сони эса умумий олганда бироз (3,6 мингга) камайган.
Ўзбекистонда ишга муҳтож аҳоли сони – 1 миллион 391 минг кишини ташкил
этмоқда. Ҳозирги кунда меҳнатга лаёқатли аҳоли сони – 18 954 минг (ўсиш - 1,0%),
банд аҳоли сони – 13 376 минг (ўсиш - 1,3%) нафарни ташкил этади. Расмий секторда
бандлар – 5 403 минг кишини ташкил этиб (ўсиш - 3,4%), расмий бандликнинг
умумий бандликдаги улуши 40,5%ни ташкил этмоқда. Иқтисодиётнинг норасмий

секторида бандлар – 7 964 минг (59,5%), шу жумладан, хорижда ишлаётганлар – 2
365,4 мингни ташкил этади [10].
Меҳнат бозорида талаб юқори бўлган, замонавий техника ва технологиялар,
ўқув дастурлари асосида ўқитиш имкониятига
ҳамда бошқа зарур шартшароитларга эга нодавлат таълим муассасалари билан ўзаро натижага
йўналтирилган
ҳамкорлик алоқаларини ўрнатиш, бандликка кўмаклашиш
марказлари томонидан мазкур таълим муассасаларида мавжуд таълим
йўналишлари, муддатлари ва ихтисосликлар тўғрисидаги маълумотларни ишсиз
ёшларнинг кенг оммасига етказиш бўйича чоралар кўриш, бандликка кўмаклашиш
марказлари йўлланмаси асосида юборилган ишсиз ёшларни касб-ҳунарга тайёрлаш,
қайта тайёрлаш ва малакасини ошириш учун кетган харажатларни Бандликка
кўмаклашиш давлат жамғармаси ҳисобидан молиялаштиришни кенгайтириш
имконини берди.
Ушбу таклифнинг амалиётда қўлланилиши меҳнат бозорининг юқори
малакали кадрларга эҳтиёжларини қондириш, касбга ўқитишни ишлаб чиқариш
амалиёти билан интеграциялаштириш, касбий билим ва кўникмаларни
баҳолашнинг халқаро тизимини жорий этиш имконини берди.
Хулоса ўрнида шуни айтиш жоизки меҳнат бозорида ишсиз ёшлар
рақобатбардошлигини ошириш бўйича амалга оширилаётган кенг кўламли
ислоҳотлардан қуйидаги хулосаларга келинди:
Ёш меҳнат ресурслари рақобатбардошлиги ёшларнинг муайян меҳнат
бозори доирасида иш берувчиларнинг меҳнатга эҳтиёжини ходимларнинг бошқа
тоифаларига нисбатан яхшироқ қондириш қобилиятини белгилаб берувчи
хусусиятлар йиғиндисини намоён этади ва ушбу хусусиятлар муайян ҳудуднинг
ижтимоий-иқтисодий фаолиятида иштирок этишнинг муваффақиятини белгилаб
беради.
Ҳудудий даражада ишсиз ёшларнинг рақобатбардошлигини ошириш
жараёнига таъсир кўрсатувчи асосий субъектлар жумласига қуйидагилар киради:
маҳаллий ҳокимият органлари; хўжалик юритувчи субъектлар; ёш мутахассисларда
зарур хусусиятларни шакллантириш мақсадида хўжалик юритувчи субъектлар
билан тегишли тарзда ўзаро ҳамкорлик қилиши лозим бўлган
таълим
муассасалари киради. Мазкур вазифани ҳал этиш учун юқорида тилга олинган
субъектлар ишсиз ёшлар рақобатбардошлигини шакллантириш жараёнини
тартибга солишнинг институционал, иқтисодий,
ташкилий, ахборот, маъмурий воситаларини қўллайди.
Ишсиз ёшлар рақобатбардошлигини
ошириш
муаммоларининг иш
берувчилар учун зарур хусусиятларни шакллантириш ҳисобидан ҳал этилиши
меҳнат бозорига ундаги талабнинг таркибига мос келмайдиган касб-ҳунар
маълумотли ёшларнинг чиқишига йўл қўймаслик учун алоҳида аҳамиятга эга.
Исталган натижаларга эришиш учун солиқ тизимининг тартибга солувчи
функциясини ривожлантириш йўналишидаги ишларни сезиларли даражада
фаоллаштириш зарур, унинг моҳияти давлатнинг жамиятдаги ижтимоий ва

иқтисодий жараёнларга иқтисодий воситалар ёрдамида фаол таъсир кўрсатишидан
иборат.
Ҳудудларда ишсизлик даражасини камайтириш мақсадида ёшлар
рақобатбардошлигини шакллантириш жараёни самарадорлигини ошириш ва
уларнинг самарали иш билан бандлигини таъминлаш учун меҳнат бозорининг
ёшлар сегментида ходимлар ва иш берувчилар хатти-ҳаракати доираларини
тартибга солувчи институционал муҳитни такомиллаштириш чора-тадбирлари
зарур. Бунда, айниқса, қуйидаги чора-тадбирлар ўта муҳим ҳисобланади: меъёрийҳуқуқий базани такомиллаштириш, ёшлар рақобатбардошлигини шакллантириш
жараёнини тартибга солиш субъектларининг функцияларини кенгайтириш ва ёш
меҳнат
ресурслари
рақобатбардошлигини
шакллантириш
жараёнини
мувофиқлаштириш марказини ташкил этиш асосида ушбу жараённи тартибга
солишга нисбатан
ялпи ёндашувни жорий этиш лозим.

